
Bahuleya Ashtakam

బాహులేయాష్టకమ్

శ్రీగణేశాయ  నమః ।
ఓం ఓం ఓం హోమధూమప్రకటతటజటాకోటిభోగిప్రపూరం 

ఆం ఆం ఆం ఆదితేయప్రణతపదయుగాంభోరుహశ్రీవిలాసమ్   ।
ఊం ఊం ఊం ఉగ్రనేత్రత్రయలసితవపుర్జ్యోతిరానన్దరూపం    

శ్రీం  శ్రీం  శ్రీం  శీఘ్రచిత్తభ్రమహరమనిశం   భావయే బాహులేయమ్ ॥ ౧॥
హ్రీం  హ్రీం  హ్రీం  హృష్టషట్కన్ధరమఘమరణారణ్యసంవర్త్తవహ్నిం 

ఐం ఐం ఐం ఐఙ్గుదీసత్ఫలమృదుమిలితప్రాశియోగీన్ద్రవన్ద్యమ్     ।
క్లీం  క్లీం  క్లీం  క్లిష్టకాయక్లమదవదహనక్లేశనిర్మూలనాశం   

సౌం సౌం సౌం సౌరకాన్తిభ్రమహరమనిశం  భావయే బాహులేయమ్ ॥౨॥
శం శం శం శబ్దరూపం  శశిధరమమలం శఙ్కరం సాంబమూర్తిం

శిం శిం శిం శిష్టవన్ద్యం   శిఖరినిలయనం శిక్షితానేకలోకమ్ ।
శుం శుం శుం శుభ్రహాసం  శుభకరమతిసన్దేహసన్దోహనాశం 

శౌం శౌం శౌం శౌక్లితాఙ్గం   సితభసితగణైర్భావయే  బాహులేయమ్ ॥ ౩॥
రం రం రం రమ్యదేహం రజతగిరిగృహం రక్తపద్మాఙ్ఘ్రియుగ్మం

రిం రిం రిం రిక్తశోకప్రకృతిపరమజంఘాలమానీలనేత్రమ్    ।
రుం రుం రుం రూక్షకాయప్రతిభటహననం  రక్తకౌశేయవస్త్రం

రౌం రౌం రౌం రౌం రౌరవాదిద్రుతహరకుహరం  భావయే బాహులేయమ్ ॥ ౪॥
హం హం హం హంసయోగిప్రవరసుఖకరం  హస్తలక్ష్మీసమేతం

హిం హిం హిం హీనమానం హితసుఖవరదం హింసయాపేతకీలమ్ ।
హుంహుం హుం హుంకృతిధ్వంసితరజనిచరక్రౌర్యకౌటిల్యమూర్తిం

హైం  హైం  హైం  హైమకుంభాయతకరసహజం  భావయే బాహులేయమ్ ॥ ౫॥
ణం ణం ణం నన్దికేశప్రవరభుజగనిర్విఘ్నకర్మప్రపఞ్చం  

ణిం ణిం ణిం నీలకణ్ఠప్రియసుతమజితం   నిర్మలాఙ్గం  నిరీహమ్ ।
ణుం ణుం ణుం ణుత్తనాభోత్తరనిభృతనిరాలంబకైవల్యమూర్తిం

బాహులేయాష్టకమ్

ణౌం ణౌం ణౌం నామరూపాత్మకజగదఖిలం భావయే బాహులేయమ్ ॥౬॥
భం భం భం భాగధేయం భగవదనుచరప్రాఞ్జలిస్తోత్రపూరం  

భిం భిం భిం భీమనాదాన్తకమదనహరం భీషితారాతివర్గమ్  ।
భుం భుం భుం భూతిభూషార్చ్చితమమితసమస్తార్థశాస్త్రాన్తరఙ్గం   

భౌం భౌం భౌం భౌమముఖ్యం గ్రహగణనపటుం  భావయే బాహులేయమ్ ॥ ౭॥
వం వం వం వాహినీశం వలరిపునిలయస్తోత్రసమ్పత్సమూహం

విం విం విం వీరబాహుప్రభృతిసహచరం  విఘ్నరాజానుజాతమ్ ।
వుం వుం వుం భూతనాథం భువననిలయనం భూరికల్యాణశీలం

వౌం వౌం వౌం భావితారిప్రతిభయమనిశం  భావయే బాహులేయమ్ ॥౮॥
ఇతి శ్రీనారాయణగురువిరచితం  బాహులేయాష్టకం  సమ్పూర్ణమ్  ।

